
و  پێناســەکردن  چۆنێتیــی  و  ژیــان  پرســی 

تێگەیشــن لە خۆمان و لە جیهان، لە ئاســتی 

تاک و کۆمــەڵ پەیوەندییەکی پتەوی بە توانایی 

گەشەسەندنی بیرکردنەوەمانەوە هەیە. فەلسەفە 

وەک سەرچاوەی ســەرەکیی هەموو زانستەکان 

ئیمکانی تێفکریــن و هزرینمان بەهێز و فۆرمولە 

دەکات. لەم بەینــە دا وێدەچێت ئێمەی کورد بە 

هۆی دووریمان لە فەلســەفە و تێفکرین تووشی 

ئاڵۆزییەک لە پێناســەکردن و ناسینی خۆمان و 

جیهان هاتووین. هەر بۆیــەش، کوردبوون وەک 

ناسنامەی کۆیی ئێمەی کورد بە دەست کێشەی 

بیرنەکردنــەوە و تێنەفکرین دەناڵێنێت. ئەمەش 

بووەتە هۆکارێک کە نووسەران و توێژەرانی کورد 

هەســت بە کەمایەســییەک لەمبــارەوە بکەن. 

لــەم پێنــاوە دا وەرگێــڕان و ناســاندنی ئایدیا و 

ئارگیومێنت و تیۆرە سەرەکییەکانی فەلسەفە بۆ 

ناو کتێبخانەی کوردی گرنگییەکی زۆری هەیە و 

دەتوانێ کەلێنێکی گەورە لە ناو دونیای ڕۆشنبیری 

کوردیدا پڕ بکاتەوە. بە تایبەت ئەگەر پڕۆژەگەلێ 

بۆ فێرکاری لە بواری فەلســەفە بە زمانی کوردی 

هەبن کە ئاســتی ئاکادیمییان بەرز بێت و تەنیا 

لەســەر یەک قوتابخانەی فیکری یان بیرمەند و 

فەیلەســووفێکی تایبــەت نەوەســتابن، بەڵکوو 

ئامانجی ئەو پڕۆژەگەلە ئاشــناکردنی خوێنەران 

بە فەلسەفە وەک شێوازی بیرکردنەوە بێت. هەر 

وەک دەزانین لە کۆمەڵگەی کوردستاندا بە هۆی 

نەبوونی وەها پڕۆژەگەلێکی  زانستی، فەلسەفەش 

وەک زۆربەی شــتەکانی تــر، بووەتــە قوربانیی 

ئایدیۆلۆژیاکان و کەم نین ئەو ڕۆشنبیرانەی تەنێ 

پــەرە بە ناو و ناوەرۆکی فەیلەســووفێکی تایبەت 

دەدەن و خوێنــەری کۆمەڵگەی کوردســتان بە 

هــۆی نەبوونــی بنەمایەک لەمەڕ فەلســەفە دا و 

ئاشــنانەبوونی بە کــۆی بواری فەلســەفە وەک 

بوارێکــی ئاکادیمی تووشــی سەرلێشــێواوی و 

دەمارگرژی لە بیکردنــەوە دا دەبێت کە لێکەوتە 

نەرێنییەکانــی کــۆی پرۆســەی کۆمەڵایەتی و 

سیاسییەکانی کوردستانی گرتووەتەوە. 

پڕۆژەی »هەگبەی زانین« کە لە سێ کتێب پێک 

هاتــووە لە لایەن دکتۆر ســاماڵ مانییەوە ئامادە 

کراوە. پڕۆژەی نووسینی ئەم سێ کتێبە دەتوانێ 

کەلێنێک لە بواری فەلســەفە لە ناو کتێبخانەی 

کوردیدا، چ لە ئاســتی ئاکادیمی و چ لە ئاستی 

خوێنەری ئاســاییدا، پڕ بکاتەوە. خاتوو ســاماڵ 

مانــی نــەک تەنیــا وەک ئاکادیمییەکــی کورد 

بەڵکوو وەکوو ژنێک لە کوردستاندا پێشەنگ بووە 

لــە پڕکردنەوەی ئەم بۆشــاییە لە ناو کتێبخانەی 

کوردیــدا. بەم هیوایەی کە ئــەم پڕۆژەیە لەتەک 

پڕۆژەگەلــێ هاوشــێوە هەنــگاو بە هەنــگاو ئەم 

کەمایەسییەی ناو کتێبخانەی کوردی پڕ بکەنەوە 

و ڕۆژ بە ڕۆژ ئاســتی بیرکردنەوە لە ناو کۆمەڵگای 

پرۆژەی نووسینی »هەگبەی زانین«
پێشەکی کتێبی یەکەمی »هەگبەی زانین«  لە مانگی سێپتەمبەری ٢٠١٨ لە کوردستان لە 

چاپخانەی سەردەم لە سلێمانی بڵاو دەکرێتەوە.

هەگبەی زانین: كتێبی یەکەم؛ پیستیمۆلۆجیی كلاسیک
نووسینی: ساماڵ مانیی

کوردستاندا و بە تایبەت لە ناو ژنانی کورد دا زیاتر 

پەرە بستێنێت.

ئەم نووسراوەی خوارەوە ناســاندنێکی ئەم پڕۆژە 

زانستییەیە لە زمانی خۆیەوە.

ئاماژەی گوتارنامە

Samal H. R. Manee

■ دکتۆرا لە فەلســەفە دا، پرۆگرامی فەلسەفە بە 
ئینگلیزی، ئەورووپای یەکگرتوو. 

■ بەکالۆریــۆس و ماجیســتێر لە فەلســەفە دا، 
زانکۆی لەندەن، بەریتانیا.

■ دوو ســاڵ مامۆســتای فەلســەفە بــووە لــە 
زانکۆیەکی هەرێمی باشووری کوردستان.

■ نووسەری »هەگبەی زانین«ە بە زمانی کوردی 
کە لە سێ کتێبی فەلسەفە پێک هاتوون.

■ لــه ئەورووپا، بە  زمانی ئینگلیــزی بیرکردنەوە 
فەلسەفییەکانی دەنووسێت و بڵاو دەکاتەوە. 

ئەو بوارە فەلســەفییانەی کە لێکۆڵینەوەی تیا دا 

کردوون و زیاتر گرنگییان پێ دە دات، ئەمانەن: 

■ فەلســەفەی زانســت، لۆجیک، فەلســەفەی 
زەین و ئاگایی و مێشک، فەلسەفەی زمان و مانا، 

فەلسەفەی پیستیمۆلۆجیی کلاسیک و سۆشیال 

پیستیمۆلۆجی، فەلسەفەی جێندەر و کۆمەڵگە.

کۆمەڵــەی  هەمیشــەیی  ئەندامــی   ■
فەیلەسووفەکانی بەریتانیایە.

■ ئەندامــی ئینســتیتیوتی بــاڵای لێکۆڵینەوە 
فەلسەفەیەکانە.

■ ئەندامــی ڕێکخراوەی فەیلەســووفە ژنەکانی 
بەریتانیایە.

»هەگبــەی زانیــن« پڕۆژەیەکــی نووســینە  لە 

ســێ کتیب پێک هاتووە، مەبەستەکە بەگشتی 

دروســتکردنی پردێکە بۆ گەیشــن بە بەستێنی 

دیبەیتی فەلسەفەی  ئەکادیمی؛ ڕووی لە چەند 

جۆرێک لە خوێنەری کوردە، چ لە کوردستان بن 

یــان لە هەندەران، چ لــە زانکۆ بن یان لە ماڵەوە 

بخوێننەوە: 

یەکەم، ئەو ڕۆشنبیرانەی گەر لە کوردستان بن یا 

لە هەندەران، دەخوێننەوە و تینووی تێگەیشتنن 

لە فەلســەفە، بەڵام یان لەبەر ئــەوەی تەمەنیان 

ناگونجێــت بۆ وەرگرتــن لە زانکۆکانــدا یا لەبەر 

ئــەوەی کە کار دەکەن و کاتیــان نییە بۆ ئەوەی 

لە زانکۆکاندا بخوێنن، یا  بەبێ ویســتی خۆیان 

لــە بوارێکی تر دا دەخوێنن  یان بە هەر هۆیەکی 

تر لە خوێندن و دیبەیتی فەلسەفەی ئەکادیمی 

دوورن. هــەر کتێبێکــی »هەگبــەی زانین« یان 

هەر ســێ کتێبەکــەی پێکــەوە، دەکرێت وەک 

کۆرسێک لە ماڵەوە بخوێنرێتەوە، ئاستی خوێندن 

و دیبەیتــی زانکــۆکان لە  بــواری فەلســەفە دا 

بگەیەنێتە ماڵەکان.

دووه م، ئــه و ڕۆشــنبیره  ئه کادیمییانــه ی کــه  له  

کوردســتان و لــه  هه نــده ران لــه  زانکۆکاندا له  

بواری فه لســه فه  دا ده خوێنن، »هه گبه ی زانین« 

وه ک سه رچاوه یه کی ئه کادیمی زۆر به سووده  له  

خوێندن و تێگه یشتنیاندا. له به ر ئه مه یه  هه گبه ی 

زانیــن له گه ڵ ئه وه  دا کــه  ڕوون و کورت و پوخت 

نووسراوه ، به ڵام ئاستی به رزی ئه کادیمیی خۆی 

پاراســتووه  بە جۆرێک هەم لە کوردستاندا و هەم 

لە هەندەران بەسوود بێت.

بیرکردنه وه م له م تێکستانەی »هه گبه ی زانین«دا 

بــه و جۆره یه  که  هه رگیز یه ک و دوو ئارگیومەنتی 

فه یله ســووف  دوو  و  یــه ک  یــان  فه لســه فی 

وه ڵامده ره وه  نیــن  بۆ هیچ بابه ت و پرســیارێکی 

فه لسه فی. به ڵکوو به  پێچه وانه وه ، بۆ تێگه یشن 

له  هه ر پرســیار و بابه تێکی فه لســه فه ، پێویسته  

کۆی هه مــوو ئارگیومەنت و دژه -ئارگیومەنته کان 

که  له سه ر ئه و بابه ته  هه ن، بخوێنرێنه وه ، له گه ڵ 

هه وڵی وه ڵامدانه وه ی پرسیاره کان و دۆزینه وه ی 

چاره ســه ر بــۆ کێشــه کان و وه رگرتنی ســه رنج 

و ڕه خنــه  و گومانــه کان. هه روه هــاش، ته نهــا 

به رده وامیی دیبه یته کانه  که  فه لســه فه  دروست 

ده کات و »زانیــن« زیاتــر ده کات و هه نــگاو بــه  

هه نگاو له  ڕاستی نزیکمان ده خاته وه .

هه ر له بــه ر ئه مه ش بوو که  بڕیــارم  دا »هه گبه ی 

زانیــن« بنووســم کــه  لــه  ســێ کتێبــی جیا و 

ســه ربه خۆ پێک هاتووه ، به ڵام بــه  یه ک بابه ته وه  

گرێ دراوه  کــه  ئه ویش مەســەلەی »زانین«ه  له  

فه لســه فه  دا. مه به ســتم له  نووســینی هه گبه ی 

زانیــن ئه وه  بوو  که   نەخشــەیەک بۆ مەســەلەی 

»زانین« دروست بکەم تیایدا پانتایی مەسەلەکە 

و کێشــەکانی دەر بکەون. مەبەســتم بوو ببێت 

بــە ســه رچاوه یه کی فه لســه فه ی ئه کادیمی له  

نــاو ســه رچاوه کانی تــر دا و به بــێ سانســۆری 

بۆچوونێکــی تایبــه ت، خوێنــه ر و خوێنــدکاری 

ئه کادیمیی فه لسه فه  هان بدات بۆ تێگه یشتنی 

فراوانتر و هه ڵسه نگاندنی بیرکردنه وه کانی خۆی 

و تێگه یشــن و هه ڵســه نگاندنی بیرکردنه وه ی 

ئه وانی تری ده وروبــه ری، بەراوردکردنیان بەوەی 

لە ئارگیومەنتە فەلسەفییەکاندا دەیانخوێنێتەوە. 

ئەم پرۆژەی نووســینە مه به ستیەتی هانده ر بێت 

بۆ لێکۆڵینه وه ی زیاتر له ســه ر ئه و ئارگیومەنت و 

بابه تانه ی که  سه باره ت به  زانینن لە فەلسەفە دا، 

مەبەســتە پردێکی دیبەیتی فەلسەفی دروست 

بــکات لە نێــوان خوێنــەری کــورد و خوێنەری 

ئەورووپا و بەریتانیا و کیشوەرانی ئینگلیزی زماندا. 

بــە مانایەکی تر، زەمینەی دیبەیتی فەلســەفی 

لــە ئەورووپا و بەریتانیا و کیشــوەرانی ئینگلیزی 

زمان بهێنێتە ناو ماڵەکانی کوردستان و بیانخاتە 

بەردەســتی خوێنەرانــی کــورد و خوێندکارانی 

زانکۆکانی کوردستان. 

هه رســێ کتێبەکەی پڕۆژە نوســینی »هه گبه ی 

زانین« ده کرێت پێکه وه  وه ک کۆرســێکی فراوان 

و تێروته ســه ل و وه ک سه رچاوه یه کی ئه کادیمی 

له  پلــه ی خوێندنی ئه کادیمیــی بەکالۆریۆس و 

ماسته ر و دکتۆرا دا له سه ر مه سه له ی زانین به کار 

بهێنرێــن. له  هه مــان کاتدا هه ر یه که  له و ســێ 

کتێبانه ی که  »هه گبــه ی زانین« پێک ده هێنن، 

به  جیا و بۆخۆی ده توانێت کۆرســێکی زۆر باشی 

فه لســه فه  بێت له  ئاســتی ئه کادیمیدا له ســه ر 

مه ســه له ی زانین. هه ر به و مه به سته ش ئه م سێ 

کتێبه  جیــا کراونه ته وه ، تا هه ریه که یان ڕێڕه وێک 

له و ئارگیومەنته  گرنگ و پێویستانه  بگرنه  خۆیان 

که  ده کرێت پێکه وه  پۆلێن بکرێن لەسەر زانین. 

بــۆ نموونــه ، له م کتێبــه ی یه که مــی »هه گبه ی 

زانین«دا ئارگیومەنته کان و ئاراسته ی بیرکردنه وه  

تیایدا به  پیســتیمۆلۆجیی کلاســیک ناسراون، 

ئه مــه  واتــه  جگه  لــه وه ی کــه  ســه رچاوه یه کی 

فه لسه فییه  به گشتی، ده کرێت سه رچاوه  بێت بۆ 

لێکۆڵینه وه ی ئه کادیمی له سەر مه سه له ی زانین 

له  پیستیمۆلۆجیی کلاســیکدا. هه مان مه سه له  

ســه باره ت به  هه ردوو کتێبه که ی تری هه گبه ی 

زانیــن و پۆلێنکردنیــان به پێــی ناوه رۆکه کانیان 

ڕاسته ، به و جۆره ی که  وه ک کۆرسێکی تایبه ت و 

جیا به سوود بێت، لە هەمان کاتدا لەگەڵ یەکدا 

یەک دەگرنەوە ســەبارەت بە »زانیــن« و پێکەوە 

تێگەیشتنێکی فراوانتر و قووڵتر دەبەخشن.

ئه م کتێبه یان کتێبی یه که می »هه گبه ی زانین«ه  

که  له  به رده ستتدایه  و له به ر ئه وه ی په یوه ندیداره  

بــه  پیســتیمۆلۆجیی کلاســیکه وه ، ســه باره ت 

بــه  بیرکردنــه وه  و بۆچــوون و بــاوه ڕه  لای تاکی 

بیرکــەرەوەی مرۆڤ و تیشــک دەخاتە ســەر ئه و 

مێتۆد و لۆجیکانه ی که  به رهه مهێنه ری ڕاســتی 

و زانین و زانینی زانســتین. له  پیســتیمۆلۆجیی 

کلاســیکدا »تاک« یا تاکی بیرکــەرەوە له  چه قی 

فه لسه فه  و مه ســه له ی زانیندایه  و بیرکردنه وه ی 

مــرۆڤ وه ک تاک له خــۆ ده گرێت؛ هــه ر له به ر 

ئه مه شــه  که  به  پیســتیمۆلۆجیی کلاســیک ناو 

ده برێت. 

له م کتێبه  دا هه موو باسه کان ده که ونه  ناو پانتایی 

فه لسه فه ی ئه نه له تیکه وه ، فه لسه فه ی ئه نه له تیک 

مێتۆدێکی بیرکردنەوەی سه خته ، لەبەر ئەمەش 

ســەختترە نووســینی بە زمانی کــوردی؛ لەبەر 

نەبوونی تێرمە لۆجیکی و تایبەتەکانی دەربڕینی 

فەلسەفە بە کوردی. زۆر به ساده یی و به کورتی و 

پوختی هەوڵم  داوە  بینووسم و بەڕوونی ناوه رۆکی 

زۆربه ی ئارگیومەنته  گرنگه کان به  یه ک ئاراسته  دا 

بخه مه  ڕوو، ئه ویش مه سه له ی زانینه . »هه گبه ی 

زانین« پانتاییه کی فراوان له  فه لسه فه  دا ده گرێته  

خــۆ، لــه  هــه ر یه کێــک لــه  ســێ کتێبه که یدا 

ئارگیومه نته کان به  مه به ســتی باســکردنیان له  

هه گبه یه کی کــورت و پوختدا کورت کراونه ته وه ؛ 

به بــێ که مکردنــه وه  لــه  ئاســت و مه به ســت و 

ناوه رۆکه کانیان. 

زانیــن،  هەگبــەی  یەکەمــی  کتێبــه ی  ئــه م 

ســێ به شــی فه لســه فه  له  مه ســه له ی زانیندا 

تێکهه ڵکێش ده کات: بەشــی پیســتیمۆلۆجی، 

بەشی فه لسه فه ی زانســت، و بەشی لۆجیک یا 

مێتۆدۆلۆجی. هه ر یه ک له م به شانه ی فه لسه فه  

په یوه ندیــی ڕاســته وخۆیان بــه  دروســتکردنی 

زانینــه وه  هه یه ، لێــره  دا پێکه وه  پۆلێنــم کردوون 

به شــی  پیســتیمۆلۆجییه که ی  لێکدانــه وه   و 

لۆجیــک و مێتۆدلۆجــی و به شــی فه لســه فه ی 

زانستم تێکهه ڵکێش کردووه  به  پیستیمۆلۆجیی 

کلاســیک. ئه مه  وای کردووه  هه گبه ی زانین له  

بواری پیستیمۆلۆجیدا بێت  بەڵام به  پانتاییه کی 

فراوانتره وه  و هه وڵێکی نوێ بێت. ئه م هه وڵه  نوێیه  

له  چه ند ڕوویه که وه یه :  

یه که م، تێکهه ڵکێشــکردن و ئاراسته کردنی ئه و 

به شــانه ی که  په یوه ندییان به  زانینــه وه  هه یه  له  

سێ به شی فه لسه فه  دا؛ لۆجیک و مێتۆدۆلۆجی، 

بــۆ   پیســتیمۆلۆجی ،  و  زانســت،  فه لســه فه ی 

ده رخستنی پرس و کێشه کانی زانین. 

دووه م، گه رچــی ئــه م کتێبه  یەکێکە له و ســێ 

کتێبانەی کە پڕۆژه ی نووسینی »هه گبه ی زانین« 

پێــک دەهێنن، به ڵام ئه م کتێبه  به جیاش، به بێ 

یاریده ی دوو کتێبه که ی تــری هه گبه ی زانین، 

سه رچاوه  و کۆرسێکه  له سه ر مه سه له ی زانین له  

پیستیمۆلۆجیی کلاسیکدا. 

ســێیه م، هه ر ســێ کتێبه که  پێکه وه  »هه گبه ی 

زانین« پێک ده هێنن و چڕبوونەوەن لەسەر یەک 

پرس و بابەت کە »زانین«ە. 

چــوارەم، »هەگبەی زانین« بۆ خۆی زەمینەیەک 

پێک دەهێنێت تیایدا خوێنەر و خوێندکارانی کورد 

و ئەوانەی ئەورووپا و کیشوەرانی ئینگلیزی زمان 

پێکەوە لە یەک زەمینەی دیبەیتی فەلسەفە دا کۆ 

دەکاتەوە. یەکێک لە مەبەســتەکان پێکهێنانی 

پردێکی دیبەیتکردنــە. خوێندنەوەی »هەگبەی 

زانین« وەرگرتن لە بواری فەلسەفە دا لە کیشوەر 

و وڵاتانــی ئینگلیــزی زماندا ئاســان دەکات، لە 

کاتێکدا وەکووتر وەرگرتن لە بواری فەلســەفە دا 

لــەو وڵاتانە دا ســەختە لەبــەر جیــاوازی نێوان 

سیســتەمەکانی پەروەردە و نەبوونــی زەمینەی 

دیبەیتە ئەکادیمییەکانی فەلسەفە لە ناو کورد دا.

پێنجــەم، ســه ره ڕای ئه مانــه ، لە هــەر یەک لە 

کتێبەکانی ئەم پــرۆژە نووســینە دا پۆلینکردنی 

ئارگیومەنتــەکان لــە چەندین بوار و بەشــی ناو 

فەلســەفەوە ئاراستەن لەســەر مه سه له ی زانین 

و لــەم ئاراســتەکردنە دا ئاوێته ی یه کــتر ده بن، 

ئارگیومه نــت له  یه کێکیانــدا کاریگه ره  به ســه ر 

ئه وه ی تریاندا، به ڵام هه ڵگری زۆر له وه  زیاترن که  

ته نها ڕوونکردنه وه  و ئارگیومه نت بن له سه ر زانین. 

لەبــەر ئەوەی ئــه م ئارگیومه نتانه   دابــڕاو نین له  

مه سه له  و بابه ته کانی تری ناو فه لسه فه  بەگشتی، 

چونکه  ئه م ئارگیومه نتانــه ی که  له  یه ک کتێبی 

هه گبــه ی زانیندا کۆ کراونه ته وه  و پێکەوە لە هەر 

ســێ کتیبەکەی پڕۆژەی نووســینی »هەگبەی 

زانیــن« دان، زەمینەیــەک بۆ مەســەلەی زانین 

دروست دەکەن، وه ک ســه رچاوه  بۆ بابه ته کانی 

تــری فه لســه فه ش ده گونجێن. هه ر به شــێکی 

لێکۆڵینــه وه  له  فه لســه فه  دا بگرین و بــە وردی 

ســەرنجی لێ بدەین، بابه ت و ئارگیومه نته کانی 

بابــه ت و ئارگیومه نته کانــی  بــه   په یوه ندییــان 

به شــه کانی تری ناو فه لســه فه وه  هه یــه ، هه موو 

به شــه کانی لێکۆڵینه وه  فه لســه فییەکان هه ر له  

بواری فه لسه فه  دان و ده که ونه  یه ک پانتاییه وه  کە 

فەلسەفەیە. هه موو به ش و پرسە فه لسه فییه کان 

له  ئاســتێکدا نــه ک هــه ر په یوه ندی دروســت 

ده که ن، به ڵکوو کاریگه رییان له سه ر یه کتر هه یه  

و پێکەوە فەلســەفەن؛ ئه مانە بــۆ ناوه رۆکی دوو 

کتێبه که ی تری »هه گبه ی زانین«یش ڕاسته .

هه ر له به ر ئه مانه شه ، زۆر جار که  ئارگیومه نتێکی 

به هێز له  یه کێک له  به شه کانی فه لسه فه  دا ڕه ت 

ده کرێته وه  یان ده خرێته  ژێر پرسیاره وه ، چه ندین 

ئارگیومه نتی تر له  به شــه کانی تری فه لسه فه  دا 

بــه  خۆیــه وه  لاواز ده کات، گــه ر نه یخاتــه  بــه ر 

هه مان ته وژمی ڕه تکردنه وه وه . پێچه وانه که شــی 

ڕاسته ؛ کاتێک له  به شێکی فه لسه فه  دا پرسیاری 

نــوێ و ســه رنجی نــوێ و ئارگیومه نتــی به هێز 

دروست ده بێت، ئه و ئارگیومه نتانه  پشتگیری له  

مه سه له یه ک ده که ن و کاریگه ری هه یه  بۆ چه ند 

ئارگیومه نتێکی تر له  به شه کانی تری فه لسه فه  دا. 

بۆیــە ده بێت ئــه وه  له  بیــر نه کرێت کــه  هه موو 

به شه کانی فه لسه فه  وه ک بابه ت جیا کراونه ته وه  

به  مه به ســتی وردبوونه وه ی زیاتر و قووڵبوونه وه  و 

ســەرنجدان له  وه ڵام و کێشــه  و گرفت و پرسیاره  

فه لســه فییه کان، نه ک  دابڕینیان لــه  یه کتر. له  

بواری فه لســه فه  دا هه موو بەشەکان و بابه ته کان 

پێکه وه  فه لسه فه  دروست ده که ن و هه مووشمان 

پێکه وه  کار ده که ین لە یەک بوار دا کە فەلسەفەیە، 

تیایدا ســه رنج له  پرســیاره  گرنگه کان ده ده ین، 

بــه ڵام هــەر یەکەمان بــه  تێڕوانیــن و بۆچوون و 

ورده کاریی جیاوازه وه .

ئــه و ئارگیومه نتانــه ی کــه  لــه م کتێبــه  دا باس 

هه ڵبژارده یه کــی  هه ڵســه نگێنراون،  و  کــراون 

گرنگن له  دیبه یت و ســه رنج و پرســیار و باســه  

کلاسیکییه که ی ناو پیستیمۆلۆجی و لۆجیک و 

مێتۆدۆلۆجی و فه لســه فه ی زانست. زۆربه ی ئه و 

ئارگیومه نته  فه لســه فییانه ی که  په یوه ندییان به  

زانین له  فه لســه فه  دا هه یه ، هێنراونه ته  به ر باس 

به بێ تێکه ڵکردنیان به  پانۆراما نوێیه که ی زانین 

که  له  ئێستا دا خۆی له  سۆشیال پیستیمۆلۆجیدا 

گرتووه ته وه  و ئەم پانۆراما نوێیە لە کتێبی دووه می 

»هه گبه ی زانین« دا تاوتــوێ دەکەم کە ئاماده یه  

بــۆ چاپکــردن و بڵاوکردنــه وه . هه ر له مــه وه ، به  

به دوورڕاگرتنی ئه م کتێبه ی یه که می »هه گبه ی 

زانیــن« لــه  پانۆراما نوێیه که ی زانیــن، کتێبه که  

ده چێته  خانه ی »پیستیمۆلۆجیی کلاسیک«ه وه ، 

نه ک له به ر ئه وه ی خۆی له  سه رده می فه لسه فه ی 

یۆنانی دێریندا قه تیس کردبێت که  به  »فه لسه فه ی 

کلاسیک« ناو ده برێت. 

ئــه وه ی پێویســته  خوێنــه ر لــه  خوێندنــه وه ی 

»هه گبه ی زانیــن« دا بیزانێــت، ئه مه یه کە  کۆی 

هه موو ئه و باس و سه رنج و ئارگیومه نتانه ی باس 

کراون، پێویسته  پێکه وه  وه ربگیرێن و مه سه له ی 

»زانین«یان پــێ هه ڵبســه نگێنرێن. ئه مه  له به ر 

ئه وه ی هیچکام لــه م ئارگیومه نت و دیبه یتانه  به  

ته نهــا وه ڵامی ڕه ها نییە و هیــچ ئارگیومه نتێکی 

فه لســه فییش لــه  مێــژووی فه لســه فه  دا به بێ 

هه ڵــه  و به بــێ خاڵــی لاواز نییــە، ئەمە ڕاســتە 

بــۆ هەمــوو بیرکردنــەوە. دوو جــۆر خوێندنــەوە 

هەیــە بۆ فەلســەفە:  یەکەمیــان، خوێندنەوەی 

دەرەوەی خوێندنــی ئەکادیمییە؛ خویندنەوەی 

تێکستەکانی فەیلەسووفێک یان ئارگیومەنتێک 

یان بەشێکی فەلســەفە و سەرسامبوون پێیان و 

وەرگرتن و پەســەندکردنیان بــێ چەند و چوون. 

دووەمیان،  جۆری خوێندنــەوە ئەکادیمییانەیە؛ 

ئەمەیانە که  پێویســته  بۆ خوێندن و کارکردن له  

بــواری فه لســه فه  دا و هه روه هاش بــۆ خوێنه ری 

جیدی و تێگه یشــن له  فه لســه فه ، لــەم جۆرە 

خوێندنەوەیە دا خوێنەر چه ندی ده توانێت دەبێت 

هــەوڵ بــدات زۆربــه ی زۆری ئارگیومه نتــه کان 

له ســه ر هه ر پرس و بابه تێک وەربگرێت و پاشان 

هه ڵســه نگاندن بۆ بابه ته  فەلســەفییەکە بکات؛ 

له ژێر تیشکی هه موو ئه و سه رنج و ئارگیومه نتانه  دا 

که  له ســه ری هه ن.  لێره  دا نه ک هه ر خوێندنه وه  

گرنگە، به ڵکوو لێوردبوونــه وه  و به هه ندوه رگرتنی 

هه مــوو ئارگیومه نته کان پێویســتە. مه به ســتم 

لــه  »به هه ندوه رگرتن« په ســه ندکردنی ناوه رۆک 

به ڵکــوو  نییــه ،  ئارگیومه نــت  ســه ره نجامی  و 

بەهەندگرتــن تێگه یشــن و وردبوونه وه یــه  لــه  

ســه رنجه کان و باس و پێناســه  و ئاراسته  و بنه ما 

و ســه ره نجامی ئارگیومه نتــه کان و گرنگیدانــه  

بــه و ســه رنجانه ی کــه  ده یانخەنــە ڕوو. لەبــەر 

ئەمەیە هه موو ئارگیومه نــت و دژه- ئارگیومه نت و 

په ره دۆکس و گومانه کان و ســه رنجه کانی که  له  

ناو ڕه خنه کاندا ده ربڕاون و خراونه ته  ڕوو، پێکه وه  

ده توانــن پانتاییــه ک له  فه لســه فه  پێک بهێنن 

له مه ڕ تێگه یشن له  »زانین«، نه ک هه ر یه که یان 

به  ته نها. 

زۆر مەبەستمە ئەو ئاراستەیە بگۆڕم کە لە ئێستا دا 

لە نــاو خوێنــەری کــوردی فەلســەفە دا هەیە؛ 

ئەویش سەرسامبوونە بە یەک دوو فەیلەسووف و 

یەک دوو ئارگیومەنتی فەلســەفی یان یەک دوو 

ڕەوتی فەلسەفی و خۆ ڕازیکردن پێیان، بە تەنها 

و بەبێ بەراوردکردنیان و هەڵسەنگاندنیان. گەر 

بە چاوی خوێنەری ئەکادیمیی فەلسەفە لە هەر 

فەیلەســووفێک و هەر ئارگیومەنتێــک بڕوانین، 

لەگــەڵ بەهەندگرتنیاندا دەبینیــن کە هەرکام 

لەو بۆچوونانــەی ناو ئــەم ڕەوت و ئارگیومەنتانە 

پڕن لە کەموکورتی و هەڵە. خوێنەری شەقام لەو 

کەموکورتی و هەڵەکردنانە بەئاگا نییە.

بــه  ڕای مــن، پانتایــی فه لســه فه  زۆر فــراوان و 

گه وره تره  له وه ی که  ڕای فه یله سووفێک یان دوو، 

ئارگیومه نتێکی فه لســه فی یــان دوو، ڕه وتێکی 

فه لسه فی یان دوو، وه ربگیرێن و په سه ند بکرێن 

و وا  دابنرێن کە ڕاســن و ئیتر پاڵی لێبدرێته وه . 

ئه مه  گه ر له  شه قامیشدا وابێت، ئه وا هه ڵه یه کی 

مەزنە بیرکردنــه وه ی فه لســه فی لای خوێنەری 

جیــدی، بــۆ تێگەیشــن و بــۆ دروســتکردنی 

زەمینــەی دیبەیــت و هزراندنی فەلســەفی، وا 

بناغە بکرێت و دروست بکرێت و پەیڕەو بکرێت. 

به ڵکــوو بــه  پێچه وانــه ی هاندانــی ئــه وه ی که  

خوێنه ر خۆی به  فه یله ســووفێک یــان ڕه وتێکی 

فه لسه فی ڕازی بکات، ده بێت خوێنەری جیدی 

بۆ فەلســەفە هان بدرێت له  نــاو پانتایی هه موو 

ئــه م ئارگیومه نــت و دژه -ئارگیومه نــت و ڕەوتــە 

جیاجیایانە و گومان و ڕه خنه  و هه ڵسه نگاندنانه  دا 

به دوای ئه و ڕۆشــناییه  دا بگه ڕێت که لە کۆتاییدا  

ده یگه یه نێت بە تێگه یشن و زانین. تەنها ئەوکات 

کەســێک دەتوانێت ببێت بە فەیلەســووف، هەر 

لــەم تێڕوانینەوەیــە کە ئــەو دژایەتییــەی نێوان 

فەلسەفەی ئەنەلەتیک و فەلسەفەی کۆنتینەنتاڵ 

ڕەت دەکەمەوە؛ دژایەتــی ڕەت دەکەمەوە نەک 

دیبەیــت. لە نێوان ئــەم دوو جــۆرە جیاکراوەی 

فەلســەفە دا کــە هەردووکیان ســەرچاوەکەیان 

دەگەڕێتــەوە بــۆ فەلســەفەی یۆنانــی دێریــن، 

دژایەتییەکەیان  زیاتر لەســەر بنەمای سیاسی 

و جیۆپۆلیتیــک و قۆرخکــردن و بەرژەوەندیــی 

شەخســی ئەوانەیە کە لە بواری فەلسەفە دا کار 

دەکــەن و بەریــەک دەکــەون، نــەک دیبەت و 

ئارگیومەنتە فەلســەفییەکان. گەر ئەمانەی لێ 

لادەیــن و تەنها مەســەلەی دیبەیت و بۆچوون و 

ئارگیومەنتە جیاوازەکانیان بهێڵینەوە ســەبارەت 

بــە هەر پرســێک، ئەوا هــەردوو لــە ئەنەلەتیک 

و کۆنتینەنتــاڵ پێکــەوە لە فراوانکردنــی بواری 

فەلسەفە دا زیاتر ســوودبەخش دەبن؛ فەلسەفە 

هێنــدە فراوانــە پانتاییەکــەی کــە دەتوانێــت 

هەمــوو ئــەم ڕەوت و جیاکردنەوانە لەخۆ بگرێت 

و فەلســەفەی پێ دەوڵەمەندتر بــکات. ئه وه ش 

مانای وایه  بۆ ئەوەی ببیت بە فەیلەسووف ده بێت 

لــه  ئه م هه موو ئارگیومه نت و دژه -ئارگیومه نتانه  و 

گومان و ڕه خنه  و پرسیار و سه رنجانه  تێ بگه یت و 

به  وردی بیانخوێنیته وه ، گه رچی زۆر جار له وانه یه  

وا ڕێــک بکه وێــت که  هه ندێک لە  ســه ره نجامی 

ئه و ئارگیومه نتانه  به  لاته وه  په ســه ند نه بێت، یان 

ڕەوتێکی فەلســەفی ڕەت بکەیتەوە؛ به ڵام ته نها 

ئه وکات ده توانیت سه رنجێکی باشتر و کامڵتر لە 

فەلسەفە دا دروست بکه یت.

 به  خوێندنــه وه ی زۆربه ی زۆری ئارگیومه نته کانه   

لە فەلسەفە دا که  ده توانین متمانه  به  هه ندێک له  

بۆچوون و باوه ڕه کانمان ببه خشین و بیانکه ین به  

»زانین« و متمانه ش له  هه ندێکیان وەرگرینەوە و 

ڕه تیان بکه ینه وه . بیرکردنەوەیە کۆمان دەکاتەوە و 

جیامان دەکاتەوە، بەشەڕمان دە دات و ئاشتمان 

دەکاتــەوە، شــەیدا و عاشــقمان دەکات و ڕق و 

تۆڵەمان تیــا دەڕوێنێت، هــەر بیرکردنەوەیە کە 

دەتوانێت چۆنــی بوێت یاریــمان پێبکات. هەر 

بیرکردنەوەشــە کە بــاوەڕ دروســت دەکات، ئه و 

باوه ڕانه ی که  به  به رده وامی وه ک  داشی شه تره نج 

یاریمان پــێ ده که ن و ژیانمــان  داگیر ده که ن، 

زاڵبوونی باوەڕە هەڵەکان به سه ر بیرکردنه وه ماندا 

ژیان پڕووکێنه رن و یەکمان بەوی تر لەناو دەبەن و 

مرۆڤایه تیمانیان ماندوو کردووه . چ به  شاردنەوەی 

ترووسکایی ڕاستی لەڕێی بەزۆر خۆسەپاندنیان  

و چ به  ناڕاســتبوونی خۆیانــه وه ؛ تۆڕیکی ئاڵۆزی 

بیرکردنه وه  لــه  نێوانماندا پێــک ده هێنن، چۆن 

بیانه وێــت به کارمان ده هێنــن و ده مانجووڵێنن، 

ده توانن بمانکه ن به  دۆســتی گیانی به  گیانیی 

یه کتر و له  هه مــان کاتدا ده توانــن بمانکه ن به  

دوژمنی سه رســه ختی یه کــتر و یه کتریمان پێ 

لەناو بەرن. 

مرۆڤ بیرکه ره وه یه ، ئاستی بیرکردنه وه  یەکێکە لەو 

توانایانەی مرۆڤ لە زیندەوانی تر جیا دەکاتەوە، وا 

له  مرۆڤ ده کات هەم بەسەرداچوونەوە بۆ باوەڕ و 

بۆچوونەکانی بکات و هەم له  باوەڕ و بیر و بۆچوون 

مه زنتر بێت. له به ر ئه وه ی پرۆسه ی بیرکردنه وه  له  

مرۆڤدا دروست ده بێت، مرۆڤ خاوەنی هەر پێنج 

هەستەکان و ئاگایی و زمان و  مێشکێکی تایبەت 

بە مرۆڤە؛ چۆنیەتی و کوالیتی ئەمانە بەکەموکوڕی 

و تواناکانیەوە خەسڵەتی »مرۆڤ« پێک دەهێنن. 

هه ر مرۆڤه  که  بیر و بۆچوونه کان دروست ده کات، 

هه ڵیان ده سه نگێنێت، به ســه ریاندا ده چێته وه ، 

ڕه تیــان ده کاتــه وه  و ده یانگۆڕێــت و باشــتریان 

دەکات و بەجێیــان دەهێڵێت بــۆ ئەوانی تر کە 

دوای خۆی دێنە ژیانەوە. بۆ نموونه ، گه ر خوێنه ر 

بیر له  ژیانی خۆی بکاته وه  –گه رچی ته مه نیشی 

کەم بێت– ده بینێت له  چه ند کاتێکی ناو ژیانیدا 

به  ده یان باوه ڕ و بۆچوونی جیاجیای هه بوون که  

له  ئێستا دا لێیان دوور که وتووه ته وه  و بڕوای پێیان 

نه ماوه ، له به ر ئه وه ی بۆی ده رکه وتووه  که  ئه و باوه ڕ 

و بۆچوونانــه ی پێشــتر بڕوای پێیان بــووه ، هه ڵه  

بوون. مه به ســتم له  »باوه ڕ« هه موو ئه وه یه  و هه ر 

شتێکه  که  بڕوامان پێیه تی و پێمان وایە کە وایه  و 

ڕاستە، باوه ڕ سه باره ت به  هه موو ئه و مه سه لانه یه  

کــه  دێنه  ژیانی ڕۆژانه مانه وه . بــاوه ڕه کان زۆرن و 

له  بیرکردنه وه ماندا به  ڕاســته وخۆ یان له  پشته وه  

هه ن و به  هه موویان ده بن به  تۆڕێکی له یه کئاڵاو 

و فراوان و ئه میان پشــتگیری له وه ی تر ده کات و 

ئه ویان ئەوی تــر ڕه ت ده کاته وه . گرنگ نییه  ئه و 

باوه ڕانــه  چ بوون و چه ند گه وره  بــوون که  وازیان 

لێ  هێنراون لــە ڕابردوو دا، بــۆ نموونه ، ده کرێت 

باوه ڕ مەســەلەیەکی ڕووکەش بێت؛ ئه وه  بووبێت 

که  »مناڵ له  چل شــه وی سه ره تای ژیانیدا شه وه  

ده یبات«، یان »پیاوێک که  جامانه به سه ر نه بێت، 

کورد نییه «، یان »ژنێک جلی کوردی له به ر نه کات، 

شــوو نــاکات«، یان »گــه ر یه ک تاڵــی برژانگت 

بپه ڕێته  سه ر کوڵمت، ئه وا هه ر ئاواتێک بخوازیت 

دێته  دی«، یان هەر مەســەلەی گەورە و گرنگی 

کۆمەڵایەتــی و هزری بێت. مه به ســته که  لێره  دا 

ئه وه یه  که  مرۆڤ دروســتکەر و هەڵســەنگێنەری 

باوەڕەکانه  و مرۆڤ بیرکه ره وه یه  و باوەڕ دروســت 

دەکات و ڕەتی دەکاتەوە. بیرکه ره وه ، بەبه رده وامی 

و به پێــی به ڵگــه ی نــوێ و ئه زموونکــردن لــه  

ژیانیــدا، هه ڵســه نگاندن و پێداچوونه وه  بۆ باوه ڕ 

و بۆچوونه کانــی ده کات. ئەمە ئەو گەنجینەیەیە 

کە مرۆڤ لە ژیانیــدا  بەبەردەوامی هەیەتی و لە 

بەردەســتیدایە، ســەرەڕای بیرکردنەوەی ئەوانی 

تری پێش خۆمان کە بۆیان بەجێ هێشتووین.

 هەڵبــەت هیچــکام لــەم بیرکردنەوانــە بەدەر 

نیــن لە هەڵــە و کەموکــوڕی، هەر ئــەم هەڵە و 

کەموکوڕیانەشن بابەتی دیبەیتی فەلسەفەن.

 لــە بیرکردنــەوەی هه مــوو تاکێکــدا لــه  کاتی 

هه ڵســه نگاندنی بۆچوونه کانماندا، به بێ ئه وه ی 

به  خۆمــان بزانین، »باوه ڕ« وەک مەســەلەیه کی 

ئەبستراکت له  ناو ئه م تۆڕە قەرەباڵغ و لێکئاڵاوە دا 

که  له  ئێســتا دا هه مانن، هه ر هه مــان »باوه ڕ«ن 

وه ک ئه و »بــاوه ڕ«ەی که  له  ڕابردوو دا هه مانبوون 

و به ســه ریاندا چووینه ته وه  و ڕەتمان کردوونه تەوە 

و فڕێــمان  داون. به ڵام ئه م باوه ڕانەی که  ئێســتا 

هه مانــن لەســەریان دەژیــن و لکێــنراون بــە 

هەبوونمانەوە و کراون به  به شــێک له  پێناســه  و 

خۆناسین، هەم لای خۆمان و هەم لای کۆمەڵگە 

به و جۆره  »باوەڕەکان« دەپارێزرێن و کاریگەرییان 

لەســەرمان بەردەوامە. له به ر ئه مه شــه  جاری وا 

هه یه  کە ســه رنج ده خه ینه  ســه ر باوەڕەکانمان و 

پرسیاریان له سه ر  داده نێین و به  ئاگاییه وه  هه ڵیان 

ده ســه نگێنین؛ بەر لە هەر کەسێکی تر خۆمان 

سه غڵه ت ده که ن و پێمان وایه  به م کاره  به شێک 

له  هەبوون و که سایه تیمان ده ستکاری ده کرێت، 

وەک ئیهانــە و قابیلــی قەبووڵنەکــردن وەریان 

دەگرین. ئه گه رچی »باوه ڕ« وه ک کاتیگۆری هه ر 

»بــاوه ڕ«ه  و هیچی تر نییه ، هــه ر له  توخمی ئه و 

باوه ڕانه یه  که  خۆمان له مه و پێشــتر له  پرۆســه ی 

ئه زموونــی ژیانمانــدا هه ڵــمان ســه نگاندوون و 

بڕوامــان پێیان نه مــاوه  و ڕەتمــان کردوونەتەوە، 

هەر وەک ئەوانەشــن که  له   داهاتوو دا دروستیان 

ده که ین. ئەمە جگە لەوەی هیچ باوه ڕێک به  ته نها 

کار ناکات و خالس و پاکژ نییە لە  تێکەڵاوبوون و 

تێهەڵچوونی باوەڕی تر. هه موو تاکێکی بیرکه ره وه  

خاوه نــی تۆڕێکــی فراوانــە لە بــاوەڕ، ئــەم تۆڕە 

پێکهاتەی چه ندین بــاوه ڕه ، ژماره یان گه ر بێکۆتا 

نه بن، زۆر لــه وه  زیاترن کــه  بیانژمێریت، هه موو 

ئــه م باوه ڕانــه  وه ک تۆڕی جاڵجاڵۆکــه  به یه که وه  

لکێــنراون و ئاڵێنراون و چــنراون، ئه میان به وی 

تریانه وه  به نــده  و ئه ویان به وانی تره وه . هه ندێک 

جار له  فه لســه فه  دا تــۆڕی بــاوه ڕ وه ک بناغه ی 

بینایه ک وێنا کراوه  که  یه ک له ســه ر ئەوی تره  و 

هه ندێک جار وه ک زنجیرێک وێنا کراوه  که  یه ک 

لــه  دوای یه ک پەیوەندە و تێکهه ڵکێشــی ئەوی 

تر کــراوه . به ڵام ده رکه وت گــه ر بمانه وێت تۆڕی 

بــاوه ڕه کان وێنا بکه یــن، تۆڕێکی بێســه روبه ر و 

فراوانه  و هیچ کام له و وێنایانه  ڕاســت نین بۆی و 

گه لێک له وه  ئاڵۆزترە.

به گشتی، له  فه لســه فه ی ئه کادیمیدا پێویستە 

کە بەم جــۆرە »بــاوەڕ« وەربگیرێــت و مامەڵەی 

لەگەڵــدا بکرێت، جگــە لەمەش لەبــەر ئەوەی 

هەڵســەنگاندنەکە لەســەر هەمــوو جۆرەکانــی 

بــاوەڕە نەک دژایەتیکردنی  یــەک جۆر لە باوەڕ، 

هەمووانمان دەگرێتەوە نەک هەڵگرانی جۆرێک 

لــە باوەڕ. لەبــەر ئەمەیــە  وا به  بــاش ده زانرێت 

نموونــه ی ســاکار و نا-ورووژێنــه ر بهێنرێته وه  به  

به راورد به  نموونه ی ڕاسته وخۆ و هه ژێنه ر. دەزانم 

بەکارهێنانی نموونەی هەژێنەر بۆ دەرخســتنی 

ئــەوەی دەتەوێــت بیڵێیــت هــەم بــۆ نووســەر 

ئاســانترە، هــەم بــازاڕ و فرۆشــتنی کتێبەکانت 

زیاتر دەکات؛ بــۆ زیادکردنی خوێنەر گرنگە. زۆر 

تێکستی فەلســەفی هەن زۆر ورووژێنەرن، بەڵام 

لە ئاســتی ئەکادیمیــدا کوالیتییــان  زۆر نزمە و 

ئارگیومەنتەکانیــان لاوازن، گەر هەڵەش نەبن. 

ســەرەڕای ئەوەی لە مەسەلەی بازاڕی فرۆشتنی 

کتێــب تێدەگەم و بە پێویســتی دەزانــم، بەڵام 

ئــه م نەورووژاندنــەم لــە تێکســتی ئەکادیمیدا 

لا په ســه نده ، بــڕوام وایه  کــه  پــه روه رده  و کاری 

ئه کادیمی ده بێت بۆ هه موو که سێک بێت به بێ 

لێکه مکردنه وه یان؛ بیرکه ره وه ی تاک به  جیاوازیی 

بیرکردنــه وه  و جیاوازییه کانــی تریــش که  له  ناو 

ژینگه ی ژیانکردنماندا دروست کراون و لکێنراون 

بە پێناســەی گرووپێک لە مرۆڤ یان کۆی چەند 

گرووپێک؛ ئەمانە  پێکەوە خوێنەرن. هیچ کام له م 

جیاوازییانه  له  نێوانماندا سروشــتی نین و تەنها 

وه ک مۆر له  مــرۆڤ دراون بۆ جیاکردنەوەیان لە 

یەکتر بە مەبەستی هەڵاواردنیان و بە مەبەستی 

زاڵکردنی هەندێکیان بەسەر ئەوانی تر دا. لەبەر 

ئەمەیە لە »هەگبەی زانین« دا ئه وه م به  په ســه ند 

زانیوه  ڕاســته وخۆ ئه و جیاوازیی باوەڕانەی که  به  

مرۆڤه وه  لکێنراوه  و کراوە بە پێناســە و شــوناس 

نه ورووژێنــم. ئــه م جیاکردنــه وه  کۆمه ڵایه تــی و 

ژینگه یــی و ئایدیۆلۆجی و سیاســی و ئایینییانە 

لای مــن به  هیچ جۆرێک گرنگ نین ســه باره ت 

بــه  په یوه ندیــم له گه ڵ تاکــی بیرکــه ره وه  دا و له  

دیتنم له وه ی خوێنــه ر بیرکه ره وه یه  پێش ئه وه ی 

هیچکام له مانه  بێت. له به ر ئه مه یه  که  له  مه سه له  

هه ره  گرنگه کانیشــدا نموونه  زۆر ساده کان به کار 

ده هێنم. 

بــا له ســه ر ئه مه  نموونه یــه ک لــه  ناوه رۆکی ئه م 

کتێبی یەکەمەی »هەگبــەی زانین« بهێنمه وه :  

له  کاتێکدا به  نموونه ی زۆر ســاده  و ڕســته ی زۆر 

سه ره تایی مه ســه له ی پێکهێنانی ئارگیومه نت و 

مه رجه کانــی ئارگیومه نتی باش ده هێنمه  ســه ر 

بــاس و له  ئارگیومه نتی خراپ جیای ده که مه وه ، 

ئــه م ســاده ییه  هیــچ لــه وه  کــه م ناکاتــه وه  که  

مه سه له ی ئارگیومه نت په یوه ندیی به  هه موو ئه و 

ئاخافن و نووسین و  ده ربڕینانه وه  هه یه  که  ڕۆژانه  

وه ریــان ده گریــن، دەیانخوێنینەوە و بــه رده وام 

ده یانبیستینه وه  و پەسەندیان دەکەین؛ چ له  ڕێی 

ئاخافن و بیســن و خوێندنەوەی هەواڵەکانی 

ڕۆژانــه وه  بێــت یان لــه  خوێندنــه وه ی جیدی و 

لێکۆڵینه وه  ئه کادیمییه کاندا بێت. ئه مانه  هه ر ئه و 

ئارگیومه نتانه ن که  له و دیبه یت و گفتوگۆیانه  دان 

کــه  ڕۆژانه  یا خۆمان ده یانکه ین بۆ ســه لماندنی 

مه ســه له یه ک لای خۆمــان و بــۆ ئه وانــی تر، یا 

ئه وانی تر ده یکه ن و ده یانه وێت له و ڕێیه وه  بۆمانی 

بسه لمێنن که  بۆچوونه که ی ئه وان ڕاسته  و ئه وه ی 

ئێمه  هه ڵه یە. فۆرمه  لۆجیکییەکەی ئارگیومەنت 

ده کرێت بگوازرێته وه  بۆ هەڵسەنگاندنی نموونەی 

و  دیبەیــت  و  بیرکردنــه وه   ورووژێنــەری  و  زەق 

ئاخافتنه کانی ناو ژیانی ڕۆژانه وە کە دەیانبیستین 

لە ڕێی هه مــوو جۆره کانی گه یاندنەوە؛ له   کۆڕ و 

کۆبونەوە و سیمینار و کۆنفرانس و »دیدار« و ڕادیۆ 

و ته له ڤزیۆن و ڕۆژنامه  و کتێبه کاندا. هەروەهاش 

لــه  کۆنفرانس و پلینیۆم و کۆبوونەوە سیاســی و 

حیزبییــەکان و په رله مــان و تەوژمی شــەقامدا. 

لەهەموو ئەمانــە دا ئارگیومەنت بەکاردەهێنرێت 

بــۆ ســەپاندنی بۆچوونێــک، بۆ پاســاوهێنانه وه  

ســەبارەت بە هەڵەیەک،  بۆ ده رخستنی هه ڵه  و 

که موکوڕییه کانــی لایه نێکی سیاســیی نه یار لە 

کێبرکێی وەرگرتنی دەسەڵاتدا، له  به کارهێنانیدا 

بۆ ده رخستنی لایه نی باش و به هێزی حیزبێکی 

یــان ده رخســتنی لایەنــی باشــی  سیاســی، 

سیاســه تکارێک یا ســه رکرده یه ک و وێناکردنی 

بۆچوون و بڕیارەکانی وه ک نموونه یەکی بێهەڵە. 

له  هه موو ئه م چالاکییانــه  دا هه موو هه وڵه کان و 

بڕیاره کان و ده ربڕینه کان له  ڕێگه ی ئارگیومەنته وه  

دەکرێن؛ زۆربه ی جار به بێ ئه وه ی بێژه ره که  یان 

بیسه ره  وه رگره که  به وه  بزانێت که  ئه وه ی ده وترێت 

و ده یبیستێت، له  فۆرمی ئارگیومه نتدان. زۆربه ی 

زۆری ئــه و ئارگیومه نتانه ش لەو چالاکییانە دا کە 

ئاماژەم پێکردوون، له ســه ر بنه مــای ئه و باوه ڕانه  

پێــک هاتوون که  هه ڵــه ن، یان بــەلای کەمەوە 

یەکێک لــە بنەماکانیان هەڵەن، یــان بنەمایان 

ڕاستە و ســەرەنجامەکەیان هەڵەیە. زۆربه ی ئه و 

ئارگیومه نتانه ش که  له ســه ر ئه و باوه ڕه  ناڕاســت 

و هه ڵانــه  هه ڵچــنراون، ئارگیومه نتێکــی باش و 

دروست نین و له گه ڵیدا سه رنجامه کانیان ڕاست 

نین. 

 لەبەر ئەمە به  لامه وه  گرنگ بوو باسی ئه وه  بکه م  

کە ئارگیومه نت چییه لە سەرەتای ئەم کتیبە دا ، 

تــا  خوێنەر لــە کاتی  نووســین و قســەکردن و 

وه رگرتن و بیســتندا بــه  فۆرمه کانی ئارگیومه نت 

ئاشنا بێت و شاره زا بێت چۆن ئارگیومه نتی باش 

لــه  هیی خراپ جیــا بکاتــه وه ، کام ئارگیومه نت 

په ســه ند بکات و کامیــان ڕه ت بکاتــه وه ، پاش 

ئــەم ئاشــنابوونە، ئیــتر که وتووه ته  ســه ر ئه وه ی 

خوێنــه ر چــۆن بیرکردنــه وه  و باوه ڕه کانی خۆی 

و ئه وانیــتر هه ڵده ســه نگێنێت، بەتایبەتی پاش 

خوێندنــەوە و زانینــی ئه م هه مــوو ئارگیومه نت 

و دژه -ئارگیومه نتانــه ی کــه  لــه م هه گبه یه  دا کۆ 

کراونه تــه وه . ئــه وه ی کــه  به  لای منــه وه  گرنگه ، 

ئه وه یه  که  له  که موکوڕیی بیرکردنه وه  و سه ختیی 

ده رخستنی ڕاستی و هەبوونی  په ره دۆکسه کان 

و  ســه لماندن  و  ســاغکردنه وه   کێشــه کانی  و 

په یوه ندییه کانی نێوان باوه ڕ و ڕاستی و زانین، له  

لایه ک، لە لایەکی تــرەوە پەیوەندیەکانی تیۆر و 

به ڵگه  و پەیوەندییەکانی نێوان بنه ما و سه ره نجام 

له و ئارگیومه نتانه  دا که  ده یبیســن و گوێیان لێ 

ده گرن و ده یانخوێننه وه ، له  خوێنه ر بگه یه نێت. 

 بۆ  دابینکردنی ئازادیــی بڕیار دانه  که  به  ئه رکی 

ئه کادیمیــی خۆمــم زانیــوه  که  له  ده رخســتنی 

ئارگیومه نته کانــدا ئارگیومه نتــی دژ بــه وی تــر 

بهێنمه  به ر باس و وه کوو خۆی باسی بکه م و زۆر 

جار له بری ئه وانیــش له وانه یه  وه ڵامی هه ندێک 

ڕه خنــه ی لاواز بده مــه وه ، هه روه هــاش ڕه خنــه  

به هێزه کان بــه  هه ند وه ربگرم، به بــێ ئه وه ی له  

خۆمیان بگرم. له  نووســینی کتێبی ئه کادیمیی 

په روه رده ییــدا ئه مــه  گرنگــه  لام، له بــه ر ئه وه ی 

پێویســته  هه مــوو ئارگیومه نته  فه لســه فییه کان 

بخوێنرێــن و بخوێنرێنه وه  و هه ڵبســه نگێنرێن، 

چونکه  به  کۆی هه ر هه موویان پێکه وه  فه لســه فه  

دروســت ده کــه ن. له به ر ئه وه شــە، هه مــوو ئه و 

ئارگیومه نتانــه ی کــه  لــه  »هه گبــه ی زانین« دا 

کــۆ بوونەتەوە؛ مانــای ئه وه  نییه  کــه  هه موو ئه و 

ئارگیومه نتانه  لــه  خۆم ده گرم و په ســه ندن لام، 

به ڵکوو بریتین له و ئارگیومه نتانه ی که  پێویسته  له  

فه لسه فه  دا بخوێنرێن و بخوێنرێنه وه ، به تایبه تی له  

مه سه له ی زانین دا. له  هه ر باسێکی ناو ئه م سێ 

کتێبانه ی که  »هه گبــه ی زانین« پێک ده هێنن، 

هه موو ئه مانه  ڕه چاو ده کرێن و ده وترێن، به ڵام به  

نموونه ی ساده  و نه ورووژێنه ر. هه ر له به ر ئه مانه یه  

که  ئه مــه  به جێ ده هێڵم بــۆ خوێنه ر خۆی چۆن 

ئارگیومه نت و ڕه خنه  و ســه رنجه کانی فه لسه فه  

به گشتی و ناو ئه م سێ کتێبه ی »هه گبه ی زانین« 

به تایبه تی ده به ســتێته وه  به  ژیانــی ڕۆژانه یه وه ، 

نه ک له به ر ئه وه ی کە نەمه وێت خۆم له  مه ســه له  

سیاسی و کۆمه ڵییه کانی ناو ژیانی ڕۆژانه  بده م. 

ئێســتا پێم وایه  ئه وه م ڕوون کرده وه  که  مه به ستم 

چییه  له  چۆنێتی و ســتایلی باســکردنه کان و له  

نه ورووژاندن.

لەبــەر هەمــوو ئەمانــە بــوو کــە لە ســەرەتای 

و  باســه کان  هه مــوو  وتــم  پێشــەکییە دا  ئــەم 

ئارگیومه نتــه کان و ســه رنجه کان لــه  »هه گبه ی 

زانین«دا، ئاستی به رزی فه لسه فه ی ئه کادیمییان 

پاراستووه  و هاوتا و هاوسه رده من له گه ڵ ئاستی 

فه لســه فه ی زانکۆکانی به ریتانیا و ئه مریکا و ئه و 

وڵاتانــه ی که  به  ئینگلیــزی ده دوێــن. وەکوو لە 

بیبلیۆگرافییەکە دا دیارە، هه موو ئه و سه رچاوانه ی 

کــه  له م کتێبه  دا به کار هێنراون، ســەرچاوەن به  

زمانی ئینگلیزی و بەشێکی گرنگن لە  خوێندنی 

فەلســەفە بە زمانی ئینگلیزی، هەروەهاش لەناو 

وڵاتانــی ئینگلیزی زمــان و ئەورووپا لــە بازنەی 

دیبەیتی فەلســەفە دا. زۆربه ی ئه و سه رچاوانه ی 

که  له م کتێبــه  دا ئاماژه یان پێ کــراوه ، بۆ ئەوەن 

کــە زیاتریان له ســه ر بخوێنرێتەوە و کــه م و زۆر 

ئارگیومه نته کانیــان له  ٣٥ کتێبی فه لســه فیی 

سه رچاوه ییه  دا هەن که  له  ٢٠١١ دا له  به ریتانیاوه  

له گــه ڵ خۆمدا هێنامنه وه  بۆ کوردســتان بۆ ئه و 

به شه ی فه لسه فه  که  دوو ساڵ تیایدا مامۆستای 

فه لســه فه  بووم. ئه وه نده ی ئاگادار بم، تا ئێســتا 

ئه و کتێبانه  وه ک ســه رچاوه  لــه  کتێبخانه که ی 

زانکۆکەیانــدا  دانــراون؛ ئــه م کتێبانــه  کتێبــی 

قه واره  زۆر گــه وره ن و زۆربەیان له  چاپکراوه کانی 

زانکۆکانی ئۆکســفۆرد و کامبریج و ســتانفۆردن 

که  بــۆ مه به ســتی لێکۆڵینــه وه  له  فه لســه فه  دا 

لــه  ئاســته  به رزه کانی ئه کادیمیدا چــاپ کراون 

و بــڵاو کراونه تــه وه  و منیش هەر بەو مەبەســتە 

لەگەڵ خۆمدا هێنابوومنەوە بۆ کوردســتان. گەر 

دەســتیش بەوانە ڕانەگات، ئەوا لــه  ئینته رنێتدا 

له وانه یه  ده ســت بکــه ون؛ بــه ڵام وه ک زۆربه ی 

بڵاوکــراوه  خۆڕاییه کانی ســه ر ئینته رنێت ڕه نگه  

وه ک مه قاله  بن یان وه ک به شێک له  کتێبه کان 

بن و له وانه یه  تێگه یشــتنی ته واو نه به خشــن یا 

هه ندێک لــه  ئارگیومه نته کانیان تیــا دا نه بێت. 

بــۆ ئەو خوێنەرانەی لە هەندەرانــن،  ئاماژه م پێ 

کردوون کام کتێبانەن لە لیستی سەرچاوەکاندا 

و بڵاوکــراوه ن و بــە ئاســانی لــه  کتێبخانــە و 

کتێبفرۆشیی وڵاتەکاندا دەست دەکەون.

بــه  له به رچاوگرتنــی خوێنــه ری کــورد، چ لــه  

کوردســتان بن یا له  هه نده ران، هه روه هاش به و 

مه به ســته ی »هەگبــەی زانیــن« لای خوێنه ر بۆ 

تاوتوێکردنی فه لســه فه ی ئه کادیمی ســەبارەت 

بە پرســی زانین پردێــک له  نێوان هه نــده ران و 

کوردستان دروست بکات، »هه گبه ی زانین«م به  

جۆرێک نووسیوه  که : )١( زۆر پێویست به وه  نه کات 

خوێنه ر پێشینه ی ئه کادیمیی فه لسه فی هه بێت 

بۆ ئه وه ی لێی تێبگات. )٢( له  ئاستی ناوه رۆکی 

ئارگیومه نتــه کان کــه م نه کراوه ته وه ، بــۆ ئه وه ی 

تێروته ســه ل بێت وه ک سه رچاوه  و سوودبه خش 

بێــت لــه  توێژینــه وه ی هه ر ســێ به شــه که ی 

فه لســه فه  دا؛ فه لســه فه ی زانســت، لۆجیــک/

مێتۆدۆلۆجی و له  پیستیمۆلۆجیدا. هەروەهاش تا 

سه رچاوه یه کی به سوود بێت لە ناو سەرچاوەکانی 

تر دا له  پله  جیاوازه کانی خوێندنی فه لســه فه  له  

زانکۆکانــدا. )٣( له  نووســینی هه گبه ی زانیندا 

ئه وه م ڕه چــاو کردووه  که  خوێنه ری فه لســه فیی 

جیدی هه ن له  ده ره وه ی ده زگا ئه کادیمییه کان 

و زانکۆکانــدا، ئه مانــه  ڕۆشــنبیرن و لای مــن 

زۆر گرنگــن لە کۆمەڵگــەی کوردیــدا هەروەک 

ئەکادیمییەکانن، ئەمانە له  هه وڵی تێگه یشتندا 

ده خوێننه وه ، له به ر ئه وان هه وڵم  داوه  به  جۆرێک 

»هه گبه ی زانین« بنووسم و ده ربڕینه کانم بخەمە 

ڕوو، که متر بچمه  نــاو ته کنیکاڵه تییه وه ، گەر زۆر 

پێویســت نەبووبێت، ئه و ته کنیکاڵه تییه ی که  له  

فه لســه فه ی ئه کادیمیدا زیاتر پێیان ئاشناین و 

کاری پــێ ده که ین و خوێندنه وه ی فه لســه فه  بۆ 

خوێنه ری دەرەوەی بازنەی ئەکادیمی ســه خت 

دەکەن، لە هەگبەی زانیندا خۆمم لێ پاراستوون.

پڕۆژه ی ئەم نوسینە، بیرۆکه که ی ده گه ڕێته وه  بۆ 

ساڵی ١٩٩٣، ســه ره تای خوێندنی فه لسه فه ی 

ئه کادیمیم له  زانکۆی له نده ندا، به ڵام ته واوکردنی 

دوا کــه وت. گه رچی ئه م پڕۆژه یه  دوا که وت،  ئه م 

دواکه وتنه ی گۆڕا و بووه  به  به رهه می ســاڵانێکی 

زۆر لــه  خوێندنــه وه  و خوێندنــی ئه کادیمــی و 

تێگه یشــتنی من له  بابه ته کان، له ڕێی نووسینی 

تێــز و وتووێــژی فه لســه فی و هه ڵســه نگاندنی 

بیرکردنه وه کانمەوە.

لێــره  دا دەمەوێــت هەندێک زانیاریی پێویســت 

لەســەر پێشــینەی خۆم لە فەلســەفە دا بخه مه  

ڕوو. وەکوو زۆر کەســی تر لە بازنەی خوێنەرانی 

تینــوو بــۆ تێگەیشــن لە نــاو گەنجی کــورد دا 

بووم، لە باشــووری کوردســتاندا لــە حەفتاکان 

و هەشــتاکانی ســەدەی ڕابردوو ، زانینی زمانی 

عەرەبی هێندەی زانینی زمانی ئینگلیزی گرنگ 

بوو بۆ خوێندنەوە، لەبەر ئەوەی کەمتر لە ئێســتا 

بە زمانی کوردی کتێــب دەنووسران. لەبەر ئەمە 

ئێمە وەک پەپوولە بە دەوری کتێبخانەکانی  سەر 

شــەقامی موتەنەبیــی بەغــدا و کتێبخانەیەکی 

تر کە نزیک لەو، لەســەر شــەقامی ڕەشید، بوو 

پەیتا پەیتا کتێبەکانمان دەکڕین بۆ خوێندنەوە. 

لــە دەیــەی حەفتــا و هەشــتاکاندا  هەندێــک 

جووڵانــەوەی ڕەخنەگرییانــەی لیــبراڵ و چەپ 

لەنــاو عەرەبدا هەبــوون و کاریگەرییان لەســەر 

نووســین و وەرگێڕانی کتێبدا هەبوو. بە لێشــاو 

لە میــر کتێــب دەنــووسران و لــە زمانەکانی 

تــرەوە وەردەگێڕاندرانەوە ســەر زمانی عەرەبی و 

لــە بەیرووت لە چــاپ دەدران و بڵاو دەکرانەوە و 

لە بەغدا دەفرۆشران و دەخوێنرانەوە. فەلســەفە 

لەڕێــی خوێندنــەوەی ئــەو نووســینانەی کە لە 

زمانەکانــی تــرەوە وەردەگێڕاندرانە ســەر زمانی 

عەرەبــی و لە بەردەســتتدا بوون؛ لــە بوارەکانی 

زانســتی  و  ئــەدەب  و  سیاســی  فەلســەفەی 

سیاســەت و نووســینە جێندەرییــەکان و بواری 

ترەوە هاتبوونە ناو بیرکردنەوەمەوە. بەڵام هیچیان 

وەکــوو خوێندنــەوەی ڕاســتەوخۆی ئەکادیمی 

لە فەلســەفە دا بەرچاوڕوونییان پێ نەبەخشیم، 

هه موو خوێندنه وه یه کی ڕاســتەوخۆی فەلسەفە 

و دیبەیتە فه لســه فییەکانی بازنەی فەلســەفی 

و ئاشــنابوونم بــە فەیلەســووفەکان و خوێندنی 

لــه   تێگه یشــتنم  و  لێکۆڵینــه وه   و  ئه کادیمــی 

فه لسه فه  دا ته نها به  زمانی ئینگلیزی بوون  و تەنها 

له  به ریتانیا و له  ئه ورووپا بوون، له دوای گۆڕانکاری 

لــە جیۆپۆلیتیکی ژیانکردنمــدا،  دوای بوونم بە 

په نابه رێکی سیاسی له  ١٩٨٦دا له  بەریتانیا، وا 

ڕێک کەوت و ڕوویان داوە.

به تایبه تییــش ئه م کتێبــه ی یەکەمی هەگبەی 

زانین زه مینه که ی له  فه لسه فه ی ئه نه له تیکدایه  

و فه لســه فه ی ئه نه له تیکیش تایبه ته  به  وڵاتانی 

ئینگلیــزی زمــان و زۆربــه ی –نــەک هەمــوو–

تێکسته  فه لســه فییه کانی ئه نه له تیک له  لایەن 

فەیلەســووفانی به ریتانیا و ئه مریکا و ئوســترالیا 

زه مینــه ی  و  پێشــینه   بەکورتــی  ده نووسرێــن. 

فه لســه فیم لــه  فه لســه فه ی ئه نه له تیکدایه  و به  

زمانــی ئینگلیزییه  و به تایبه تــی زیاتر له  زانکۆی 

له نــده ن یەکــەم جــار زەمینــەی تێگەیشــتنی 

فەلســەفیم لا دروســت بووە، بەڵام نه مویســت 

سنووری تێگه یشتنم له  فه لسه فه  دا له  فه لسه فه ی 

ئه نه له تیکــدا بوه ســتێنم، ڕووم کــرده  وڵاتانــی 

تری ئه ورووپا به گشــتی –جگه  لــه  به ریتانیا– بۆ 

ئه وه ی سەرباری ئەو پێشینه یەم له  ئه نه له تیکدا، 

لە فەلســەفەی کۆنتینەنتاڵیشــدا شــاره زایی و 

تێگه یشن به ده ست بهێنم.  

 له به ر ئه وه ی پڕۆژه ی نووسینی »هەگبەی زانین« 

زۆر له مێــژه  لــه  ئارا دایه ، له  هه ندێک تێکســتی 

فه لســه فیمدا به  زمانــی ئینگلیــزی هه ندێ له  

سه رنجه کانم لە ژۆرناڵ و پریسیدینە ئەکادیمییە 

فەلســەفییەکانی ئەورووپــا دا بــڵاو کراونه ته وه . 

هه ندێــک جاریــش بابــه ت و ئارگیومه نته کان و 

بۆچوونه کانم به  کوردی باس کردوون، چ له  شێوه ی 

موحازه ره ی فه لســه فیدا بووبێت، یان له  کۆرسی 

فه لســه فی و وۆرکشــۆپدا و له  بــواری جیاجیای 

فه لسه فه  دا و له  ئاســتی جیاجیای ئه کادیمیدا؛ 

هه ر ئه مه شه  که  بابه ته کانی ده وڵه مه ندتر کردووه . 

بۆ نموونه ، ئه و بابه تانــه ی که  له م په رتووکه  دان و 

په یوه ندییان به  لۆجیک و مێتۆدۆلۆجییه وه  هه یه ، 

ئاماده کردنیــان ده گه ڕێتــه وه  بۆ یه کــه م جاری 

پرۆسەی  دامه زراندنم له  زانکۆیه کی کوردیدا که  

زۆرم خۆش ده ویست، ئه ویش زانکۆی سلێمانی 

لە باشــووری کوردستان بوو، له  ساڵی ٢٠٠٣ دا. 

لە کۆتا ساتی  دامەزراندا نەمتوانی لەوێ جێگیر 

بــم، ئەوەی گرنگە ئەمەیە کــە ئه وکات هه ندێک 

له و موحازه راتانه م به  کــوردی ئاماده  کردبوون بۆ 

ئه وه ی له وێ بیڵێمه وه و بۆ خوێندکارانی زانکۆکە  

باســیان بکەم. هەروەهاش، ئــه و بابه تانه ی که  

په یوه ندییان به  فه لسه فه ی زانسته وه  هه یه ، وه ک 

ڕیالیــزم و دژە-ڕیالیــزم و تیــۆری ئیحتیمالات و 

به یزیانیزم و کێشه ی سه لماندن و ساغکردنه وه ، 

ئه مانه  جگه  له وه ی هەندێکیان وەک تێکســتی 

ئه کادیمیــی فه لســه فی بــه  زمانــی ئینگلیزی 

بــڵاوم کردوونەتەوە، لــه  موحازه ره کانمدا باســم 

کردوون. له  ساڵانی ٢٠١١–٢٠١٣ له  به شێکی 

فه لســه فه ی زانکۆیه کی باشــووری کوردستاندا 

مامۆســتای فه لســه فه  بووم. ئــه م بابه تانه  وه ک 

موحــازه رات ئامــاده  کــراون و دراون به  به شــی 

فه لســه فه ، هەروەهــاش وه ک کورته ی موحازه ره  

–بە شــێوازی ده ستنووس–  فه لسه فییه کانیشم 

دراون به  خوێندکارانی ئه و به شه .


